
АДПАЧЫНАК
К р ы ж а в а н к а , 
показкі...

СТУДЭНЦТВА
Веда на плечы 
ня цісьне 
– гэта ісьціна 
векавечная. А ў 
сучасным сьвеце 
і тым больш - 

без адукацыі цяжка. Нажаль, на 
радзіме за вышэйшую адукацыю 
моладзь часьцяком вымушаная 
ахвяраваць свае сумленьне і 
сьвядомасьць. А ці ёсьць іншае 
выйсьце?

МІЛЬЁН
Хто з нас хоць 
аднойчы не 
марыў выйграць 
ў латэрэю міліён, 
ці знайсьці 
дзесьці за мяжой 

бабулю-міліянэршу? А што, так 
– зарабіць гэтыя грошы? Лічыце, 
немагчыма?

Крывія, ці вяртаньне да каранёў
Як вядома, адным з першых славянскіх плямёнаў, якое вылучыласяся 

на тэрыторыі сучаснае Беларусі былі Крывічы. Ніхто дакладна не 
ведае аб паходжанні назову ”Крывічы”, але, паводле меркаваньня 
гісторыкаў, гэта назва магла ўзнікнуць ад імя ўплывовага чалавека, 
хутчэй за ўсё – князя, які змог аб’яднаць славян той мяс-цовасьці. І 
імя гэтага чалавека, хутчэй за ўсё, магло быць Крыў ці Крыўца. Інфар-
мацыі аб жыцьці і дзейнасьці нашых паўночных продкаў вельмі мала, 
але з той, якую мы маем, мы можам даведацца што гэта быў вельмі 
свабодалюбівы люд, які адроз-ніваўся сваеасаблівай культурай.

Уважлівае і аналітычнае стаўленьне да гістарычнай храналёгіі, дае 
падставы лічыць, што менавіта крывічы з’яўляюцца заснавальнікамі 
найстарэйшага Беларускага княства - Полацкага. Нагадаем што 
Полацкае княства і з’яўляецца калыскай Беларускай дзяржаўнасьці. 

Нажаль, каля 12 стагоддзя назва “крывічы” зьнікае з летапісаў таго 
часу, але трэба канстатаваць той факт, што суседнія народы яшчэ 
пазьней, каля 14 ст. называлі значную частку Беларусі Крывіяй. Вось, 
напрыклад, нашыя суседзі Латышы да сёння называюць беларусаў 
”krevs”. 

Назіраюцы за гісторыяй, што мы можам сказаць аб людзёх, якіх далі 
нам крывічы? Чалавек, які падараваў нам божае слова на роднай мове, 
доктар Франьцішак Скарына з “Славного града Полоцька”, чалавек, 
дзякуючы якому беларускае слова пачулі людзі ў цэлай Эўропе. Ці не 
крывічом ён быў? Гэта мы, нажаль, не ведаем дакладна, але бязспрэчна 
тое, што нам яго даравала крывіцкая зямля. Праз пяць стагоддзяў пасля 
Франьцішка Скарыны й пасля таго як знікла Полацкае княства, а за 
ім Вялікае Княства Літоўскае, а таксама - Рэч Паспалітая, прыйшла 
сучасная гісторыя.

25 сакавіка 1918 года была заснавана Беларуская Народная Рэспубліка. 
І ў тыя, не так далёкія часіны, існавала прапанова пайменаваць Беларусь, 
вярнуць ёй векапомны гонар разам з імём - Рэспубліка Kрывія. 

Сёння прыйшлі іншыя часы, але кожны сьвядомы беларус ведае 
“Крывія” - гэта была частка нас, ёсьць і будзе, гэта - наша зямля!

Віталь Цімошчанка

Хто яны
кандыдаты ў Презыдэнты 

РБ? Імёны і асобы Лукашэнкі і 
Гайдукевіча нам вядомыя даўно. А 
з двума новымі тварамі прапануем 
вам пазнаёміцца:

Аляксандар 
Мілінкевіч
1947 г.н., 
з Горадні. 
С к о н ч ы ў 
Гарадзенскі 
пэдінстытут 

і асьпірантуру Інстытуту 
фізыкі Нацыянальнай акадэміі 
навук Беларусі. Кандыдат 
фізыка-матэматычных навук. 
Стажыраваўся ва ўнівэрсытэце 
Монпэлье (Францыя, 1980) і 
Каліфарнійскім унівэрсытэце 
(ЗША, 1998), прайшоў курс 
навучаньня у эўрапейскім цэнтры 
дасьледаваньня праблемаў 
бясьпекі ў Гарміш-Партэнкірхэне 
(Нямеччына, 2000). У 1980-
1984 гадох загадваў катэдрай 
Сэтыфскага ўнівэрсытэту 
(Альжыр), быў дацэнтам 
Гарадзенскага ўнівэрсытэту (1978-
1980, 1984-2000). Быў намесьнікам 
старшыні гарвыканкаму Горадні 
з 1990 па 1996. Заснавальнік і 
кіраўнік грамадзкай арганізацыі 
“Ратуша”. На дадзены момант 

- кіраўнік праграмаў “Фонду 
спрыяньня лякальнаму 
разьвіцьцю”. У 2001 годзе быў 
кіраўніком перадвыбарчага штабу 
кандыдата на прэзыдэнта Сямёна 
Домаша. Краязнаўца, знайшоў 
пахаваньне апошняга караля Рэчы 
Паспалітай Станіслава Аўгуста 
Панятоўскага, рэстаўраваў 
найстаражытнейшы ў Эўропе 
гарадзенскі вежавы гадзіньнік. 
Валодае ангельскай, францускай 
і польскай мовамі. Жанаты другім 
шлюбам, ад першага мае двух 
сыноў

А л я к с а н д а р 
Казулін
нарадзіўся 25 
лістапада 1955 
году ў Менску.

С к о н ч ы ў 
Б е л а р у с к і 

дзяржаўны ўнівэрсытэт (1980). 
Кандыдат фізыка-матэматычных 
навук, доктар пэдагагічных навук. 
У 1992-1996 гадох – намесьнік 
міністра, першы намесьнік 
міністра адукацыі. У 1996-2003 – 
рэктар БДУ, у 1998-2001 – міністар 
адукацыі.

З красавіка 2005 года – лідэр 
Аб’яднанай Беларускай сацыял-
дэмакратычнай партыі (Грамада).

Жанаты, мае дзьвюх дачок.

Агульным крокам – да лепшага 
заўтра
Што яшчэ можа аб’яднаць 

людзёў, як не чаканьне вялізарных 
падзеяў? Уся Беларусь сёньня 
падлічвае час, што застаўся да 
Дня Вялікіх Пераменаў. Кожны 
спадзяецца на лепшае заўтра, хоць 
і бачыць яго кожны па-свойму. І 
кожны рыхтуецца да яго, так сама, 
па свойму. Подпісы ўжо сабраныя. 
Кандыдаты – зарэгістраваныя. 
Большасьці засталося толькі 
абіраць. Хто ўжо мае з выбарам 
ясна – займаюцца агітацыяй 
свайго кандыдата, з рознай, 
зразумела ж, актыўнасьцю. Гэтае 
супрацьстаяньне вісіць у паветры. 
Гэтае супрацьстаяньне, напэўна, 
тое адзінае, што так ці інакш 
датычыць кожнага беларуса.  
Тое адзінае, што ёсьць сёньня 
агульнага ў нашага народу. Вось 
такая, амаль неверагодная мы 
нацыя.

Краіна падзеленая нават не на 
2, не на тры лягеры: ўвогуле, 
здаецца, кожны ў ёй – паасобку.  
Але надышоў час “аб’яднацаа 
ў супрацьстаяньні”, “будаваць 
барыкады”, узмацняць абарону. 
Найбольш “прадвінутыя” не 
шкадуючы сілаў і здароўя 
працягваюць падрыхтоўвать 
ажыцьцяўленьне надзвычайных 
тэхналёгіяў і плянаў перамогі. 
Ізноў, кожны лягер - са свайго 
боку.

Пазьнякоўцы ўпэўненыя, што 
зарэгістраваныя кандыдаты – 
толькі марыянэткі ў руках Масквы 
і Лукашэнкаўскага рэжыму.

Ня гледзячы на тое, што 27 
студзеня сп. Зянон Пазьняк 
паведаміў ЦВК, што сабраныя 
подпісы, у колькасьці больш за 135 
тысячаў, ня будуць перададзеныя 
ў выбарчыя камісіі Кансэрватыўна 
– Хрысьціянская партыя БНФ 
працягвае падрыхтоўку “народнага 
галасаваньня”. 5 лютага ў 
Менску прайшоў устаноўчы 
сход Незалежнай грамадзкай 
камісіі выбаршчыкаў, якая мае 
арганізаваць працэдуру Народнага 
галасаваньня – ініцыяванага 
Зянонам Пазьняком народнага 
імпічмэнту А.Лукашэнкі.

Як паведаміў сябра Рады 
новастворанай Незалежнай 
грамадзкай камісіі выбаршчыкаў 
Юры Беленькі, абраная рада і 
рэвізійная камісія, ухваленыя 
статутныя дакумэнты, якія будуць 
перададзеныя ў для рэгістрацыі 
ў Мін’юст, паведаміў спадар 
Беленькі.

МУЗЫКА
Да нас едзе 
N.R.M.?
Не, N.R.M. да 
нас не даедзе, 
а вось Нейра 
Дзюбель прыедзе 

й адыграе сваю новую праграмму, 
таксама Прага пабачыць Алеся 
Пушкіна і шмат іншых гасьцей. 
Падрабязнасьці пра гасьцей і 
сьвяткаваньне 25 сакавіка чытайце 
на другой старонцы.

ВЫБАРЫ
“Пераменаў!” 

– патрабуе народ. 
“Паспрабуйце!” 
– усьміхнуўся 
ППРБ, і 
п р ы з н а ч ы ў 

дачасныя выбары, ніяк, 
дарэчы, іх датэрміновасьць 
не абгрунтаваўшы. І ўрэшце 
“аб’яднаўся” наш размежаваны 
люд ў агульным супрацьстаяньні з 
існуючай уладай і сам з сабою

СПОРТ
Кожны ведае, што 
Беларусь – самая 
спартоўная краіна 
ў сьвеце. Ну, хоць 
таму, што “самы 
галоўны” у ёй 

– найвялікшы майстра ва ўсіх, 
акрамя шахматаў, відах спорту. 
Чаму ж тады вынікі нашых 
спартоўцаў на Алімпіядзе ў 
Турыне такія, што нават і гаварыць 
пра іх сорамна.

Рок-карона’05
Намінацыя – Выканаўца 

году (ў намінацыю траплялі 
тыя выканаўцы, якія маюць, як 
правіла, сольныя праекты, ці іх 
дзейнасьць не абмяжоўваецца 
межамі адной групы, а да ўсяго 
маюць удалы сцэнічным імідж і 
харызму).

Прэтындэнты - Зьміцер Вайцюшкевіч, Ігар 
Варашкевіч, Уладзімер Пугач, Лявон Вольскі.

Пераможца — Лявон Вольскі ( N.R.M., Крамбамбуля 
), Менск.

Уручыў прыз - Адам Глёбус.
Намінацыя – Рок-князёўна (аналягічна з 

патрабаваньнямі да “Выканаўцы году”).
Прэтындэнты –  Руся (Індыга), Сьвятлана Сугака 

(Тарпач), Наста Шпакоўская (Naka), Вікторыя 
Фінская (Айша).

Пераможца — Руся (Індыга), Менск.
Уручыў прыз – Міхал Анемпадыстаў.

Намінацыя – Гурт году (ўключаюцца ўсе музычныя 
калектывы фармата “Рок-каранацыі”)

Прэтындэнты –  Indiga, Нейра Дзюбель, 
Крамбамбуля, А.Шадзько і гурт “Сястра“, IQ48, 
Cтокс, J-Морс.

Пераможца — J-Морс, Менск.
Прыз не ўручылі таму, што гурт не захацеў выйсьці 

на сцэну. Падрабязнасьці глядзіце ў інтэрнэце.
Намінацыя – Лепшы альтэрнатыўны гурт 

(разглядаюцца выканаўцы г.зв. “клюбнай музыкі” - 
хард-кор, брыт-поп, панк, экстрымальная музыка ды 
інш.)

Прэтындэнты – ТТ-34, Куклы, Без білета, Таварыш 
Маўзэр, Раста, Cьцяна.

Пераможца — ТТ-34, Гомля.
Уручыў прыз – Алег Клімаў.
Намінацыя – Блюз-рок выканаўца (разглядаюцца 

ўсе выканаўцы, якія працуюць у стылістыцы блюзу 
і блюз-року).

Прэтындэнты – Ігар Варашкевіч і гурт Крама, Al 
narrator orchestra, Юры Міхайлаў і гурт Мадэра хард 
блюз, Svet Boogie Band, Юры Несьцярэнка і гурт 
White Night Blues, P.L.A.N.

Пераможца — Ігар Варашкевіч і гурт Крама.
Уручыў прыз – Дзьмітрый Падбярэзскі.
Намінацыя – Фолк-выканаўца: традыцыі й 

сучаснасьць (улічваюцца ўсе выканаўцы і музычныя 
калектывы, якія працуюць з народнымі й аўтарскімі 
старажытнымі творамі, ўлічваюцца як аўтэнтычныя 
сьпевы, так і іх ўвасабленьне ў розных музычных 
плынях.

Прэтындэнты – Яр, Uria, Іван Кірчук, Osimira, 

Альтанка, Guda.
Пераможца — Іван Кірчук.
Уручыў прыз – Алег Хаменка.

Намінацыя – Праект году (“праектам” лічыцца 
музычны матэрыял, выдадзены на гукавым носьбіце, 
пад пэўнай канцэпцыяй, запісаны, як правіла, 
удзельнікамі розных музычных калектываў, могуць 
уключацца супольныя музычныя праекты, складанкі 
розных выканаўцаў, складанкі лепшых песень 
калектыву, трыб’юты ды інш.)

Прэтындэнты – Варта вежы багоў (трыб’ют Gods 
Tower), Metallection (Hard Life – Heavy Music) – II, 
ІІІ, Будзь разам з намі. The Best (Крама), Прэм’ер 
Тузін, Маё сонца. Праўдывая гісторыя 2000-2005 
(J-Морс), Старажытная зямля – Легенды Вялікага 
княства.

Пераможца — Прэм’ер Тузін.
Уручыў прыз – Сяргей Анішчанка.
Намінацыя – Дэбют году.
Прэтындэнты – Таварыш Маўзэр, Naka, Саша і 

Сірожа, Кляндайк.
Пераможца — Таварыш Маўзэр.
Уручыў прыз – Уладзімер Арлоў.

Намінацыя – Кліп году.
Прэтындэнты –  “Бум”(ТТ-34 і Сярога), 

“Турысты”(Крамбамбуля), “Шла дальше”(Без 
Білета), “Калыханка” (Саша і Сірожа).

Пераможца — “Турысты” (Крамбамбуля).
Уручыла прыз – Тамара Лісіцкая.
Намінацыя – Песьня году.
Прэтындэнты – “Под куполом небес” (Стокс), 

“Белакрылы анёл” (ZET), “Моё солнце” (J-Морс), 
“Дзьве лодкі” (Без Білета).

Пераможца — “Белакрылы анёл” (ZET).
Уручыў прыз – Аляксандр Памідораў.
Намінацыя – Альбом году.
Прэтындэнты – “Грубый помол” (ТТ-34), “Танкі” 

(Нейра Дзюбель), “Апрель” (J-Морс), “Радыё 
Крамбамбуля” (Крамбамбуля).

Пераможца — “Танкі” (Нейра Дзюбель).
Уручыў прыз – Вячаслаў Кубышкін (Vigma).

Спэцыяльныя прызы: 
Прыз парталу TUT.by — Віктару Дзятліковічу 

за кнігу “Іх “Мроя”, іх “N.R.M.”. Прыз уручыў 
генэральны дырэктар парталу Кірыл Валошын.

Прыз кампаніі Сябр (гандлёвая марка “Бобров”, 
генэральны спонсар “Рок-каранацыі”) — клюбу 
“Графіці” “За распаўсюд беларускай рок-музыкі”.

Сяржук Шпакоўскі

«Нейра Дзюбель»: канцэрт 
салідарнасьці ў Варшаве

16 лютага 
ў Варшаве 
п р а й ш о ў 
к а н ц э р т , 
які быў 
прысьвячаны 
Д н ю 
салідарнасьці 
з Беларусьсю. 

У канцэрце пад назовам «Рок, 
што забаронены ў Беларусі» ў 
варшаўскім клюбе «REMONT» 
прыняў удзел вядомы беларускі 
рок-гурт «Нейра Дзюбель». З 
беларускімі  музыкамі гралі 
польскія рокеры з гурту «Big 
CyC».

Паслухаць беларускі рок 
прыйшла вялізарная, для клубных 
канцэртаў, колькасьць чалавек. 
Разлічаны на нескалькі соцен 
чалавек, клюб цяжка умясціў 
ўсіх жадаючых. Наведвальнікам 
у джынсавай вопратцы былі 

зробленыя скідкі на ўваходны 
квіток. 

Польская аўдыторыя больш 
чым ўдзячна ўспрыяла музыку 
забароненага ў Беларусі 
«Нэйра Дзюбеля». А Big CyC 
прадставілі на ёйны суд песьню 
аб апошнім дыктатары Эўропы 
Александры Лукашенку пад 
назовам «Дыктатар». Песьню на 
“біс” вымушаны былі выконваць 
два разы: ў другі раз - разам 
з Аляксандрам Кулінковічам. 
Дарэчы, на гэтую песьню палякі 
зьбіраюцца зняць кліп.

Адным з арганізатараў канцэрту 
з’яўляецца польская грамадзкая 
арганізацыя «Зьвяз ў падтрымку 
дэмакратыі ў Беларусі».

Нагадаем, што ў гэты дзень 
прайшлі акцыі салідарнасьці 
з беларускімі змагарамі за 
дэмакратыю і ў іншых краінах 
Эўропы і сьвету.

Томаш Гасюль

Мілыя
суайчыньніцы!


Віншуем вас шчыра! 


Дзякуй вам і за тое, 

што ёсьць гэты дзень 
- 8 Сакавіка, дзень, калі 
мы нарэшце забываемся 
пра праблемы і турботы 
і прысьвячаем усе свае 
пачуцьці і думкі толькі 
вам.

Вы - крыніца нашых 
надзеяў, мараў і істоты.

Cа святам Вясны і Ка-
хання.

Шчасьця Вам, дарагія!


Што павінен зрабіць беларус 19 
сакавіка?
Прыйсьці на амбасаду Рэспублікі 

Беларусь зь лістом паперы 
фармата А4 з напісанымі ад рукі 
прозьвішчам кандытата на пасаду 
прэзыдэнта РБ.

Пад час галасаваньня ў 
амбасадзе ўзяць бюлетэнь для 
галасаваньня прайсьці ў кабінку 
для галасаваньня і каб ніхто не 
заўважыў схаваць бюлютэнь 
у кішэнь, а замест яго кінуць 
у скрыню той запоўнены ліст, 
падрыхтаваны загадзя дома.

Па выхадзе каля амбасады 
на вуліцы аддаць незапоўнены 
бюлетэнь чалавеку з надпісам 
“Народнае галасаваньне”, для 
падліку непрагаласаваных ( за 
Лукашэнку) бюлютэняў.

Пажаданы таксама ўдзел у 
мерапрыемстве падтрымкі людзей, 
якія ў гэты дзень адстойваюць 
свой выбар у Менску.

Больш падрабязна на старонцы 
www.vybar.org

Ляснік. 
Праграміст. 
Здалёк. За 40 год

1. Якія выбары? 
Лукашэнка гуляе 
у сваю гульню, 

каб нейкім чынам легалізаваць 
сябе.Праз некатары час, магчыма 
у бліжэйшыя два – чатыры гады, 
ён зробіць сябе царом пажыцьцёва 
й яго правамоцтвы пойдуць па 
нашчадству яго дзецям! Калі б 
й былі чэсныя выбары, на маю 
думку Лукашэнка іх бы выйграў!

Я згодзен з Пазьняком, там хворы 
народ, на маю жаль!

2. Немагчыма на Беларусі 
“каляровая рэвалюцыя”, хто 
павядзе людзей і колькі іх выйдзе 
на вуліцу? Палякі, літоўцы, 
амерыканцы казалі мы ня можам 

замест беларусаў рабіць у іх 
нейкую рэвалюцыю! Магчыма 
поўная галеча прымусіць 
беларусаў выйсці на вуліцы! 
Магчымы варыянт узброенага 
захопу улады? Пазьняк згубіў гэты 
шанец, а новы Кастусь Каліноўскі 
яшчэ не нарадзіўся, альбо мы яго 
яшчэ не ведаем!

Сп. Л. 
Пенсіянэрка. 
Менск.

1. На маю думку, 
на выбарчых 
у ч а с т к а х 
п е р а м о ж а 

Мілінкевіч. Раблю гэтую выснову 
з таго, ях натхненна навакольле 
гэтага моманта чакае. Але ж і ўсе 
згаджаюцца, што вынікі будуць 
сфальсіфікаваныя

2. Надта б хацелася ў гэтае верыць, 
але, нажаль, не атрымліваецца. Я 
асабіста на плошчу пайду, але з 
маіх знаёмых, ведаю, ніхто…

Віталь.  Студэнт. 
Менск. 19 год

1. Памаўчалі 
б вы са сваімі 
п ы т а н ь н я м і . 
Навошта ўвогуле 
гэтыя выбары. 

Бацька! Ён назаўжды. І ўсе мае 
сябры – за яго.

2. Чаго-чаго? Заб’ю кожнага, хто 
туды пойдзе? Ўкраіны нам тут не 
хапала!

S u p e r g o -
gol. Эмігрант. 
Францыя. 25 год.

1. Усё даўно 
прадана. Усё 
будзе бяссорамна 
сфальсіфікавана. 

Назіральнікі пакрычаць пра 
парушэньні, прызнаюць выбары 
не дэмакратычнымі, але усё так 
і застанецца. А Пуцін зробіць 
выгляд, што ніякіх парушэньняў 

не заўважыў, і будзе надалей 
гвалтаваць Беларусь. А зь ім 
цывілізаваныя краіны сварыцца 
ня будуць	

2. Рэвалюцыю рабіць няма 
каму. Тыя, хто быў здольны да 
барацьбы – забітыя, зніклыя, ці за 
кратамі. Шмат хто быў вымушаны 
эміграваць. А тыя, хто застаўся - 
згвалтаваны запалоханы люд.

С в я т л а н а . 
Бабруйск. 25 год.

1. Ў тым, што 
беларусы абяруць 
новага прэзідэнта 
– я ўпэўненая. 
Але ж ня меньш 
упэўненая, што 
падлік галасоў 

будзе паводле сцэнару. І мы зможам 
перамагчы толькі на плошчы.

2. Так! Вы нават не ўяўляеце сябе, 
які настрой у моладзі. Прыедзем у 
Менск ўсёй грамадой і не сыдзем з 
мейсца, пакуль не пераможам!

Праводзіла апытаньне Кася Малых

працяг, пачатак на старонцы 1
- Галоўнае зараз – актыўнасьць людзей,  - 

удакладняе Зянон Пазьняк, - Кожны, хто 
разумее канструктыўнасьць гэтай ідэі і хоча 
яе падтрымаць, павінен быў бы свае сілы 
Бацькаўшчыне аддаць. Бо гэта адзіная рэальная 
магчымасьць спыніць гэтую фальсыфікацыю і 
ўсё, што робіцца”.

Пабочнікі Мілінкевіча і Казуліна наадварот 
лічаць, што, калі працэдура Народнага 
галасаваньня і можа даць нейкія плённыя вынікі, 
то толькі ў вачох міжнародных назіральнікаў, якія 
абмяжуюцца канстатаваньнем недэмакратыч-
насьці выбараў. А сапраўдная перамога можа 
быць здзейсненая толькі шляхом масавых 
пратэстаў. І распрацоўваюць ключы для 
пасьпяховай каляровай рэвалюцыі. Відавочна 
– джынсовай, спадзявана – бел-чырвона-белай.

У той жа час беларускія і замежныя назіральнікі 
рыхтуюцца да маніторынгу прэзыдэнцкіх 
выбараў. Паводле ацэнак Цэнтарвыбаркаму, 
колькасьць унутраных назіральнікаў можа 
дасягнуць 20 тысячаў. Беларуская апазыцыя 
заявіла, што яна хацела б, каб многія заходнія 
назіральнікі прысутнічалі і ў часе дэманстрацыяў 
пратэсту, якія чакаюцца пасьля Лукашэнкавай 
амаль ужо вырашанай перамогі на выбарах.

І асабліва шмат працы ў гэтым накірунку ў 
Беларускага КДБ.

Падчас інтэрв’ю, якое даў  журналісту 
агенцтва “Рэйтэр” старшыня КДБ Сцяпан 
Сухарэнка, было “шчыра” паабяцана, што 
КДБ не дапусціць змены ўлады на кшталт 
“аранжавых рэвалюцый”.

“Мы прагназуем розныя варыянты развіцьця 
падзеяў і рыхтуем адэкватныя меры… 
Любая дзейнасць, накіраваная на гвалтоўнае 
звяржэньне законнай улады, знаходзіцца 
пад нашай пільнай увагай. А любыя спробы 
дэстабілізаваць абстаноўку ў нашай рэспубліцы 
прасякаюцца і будуць прасякацца самым 
жорсткім чынам у згодзе з заканадаўствам, якое 
дзейнічае”, — сказаў С.Н.Сухарэнка.

І сапраўды, ці хтосьці чакаў іншага? 
Магчыма толькі не чакалі, з якім пылам і 
натхненьнем спецорганы возьмуцца за ахову 
таго “заканадаўства”. На Беларусі пачалося 
сапраўднае “паляваньне на ведзьмаў”.

Маніторынг і аналітыку падрыхтавалі
Кася Малых

Томаш Гасюль

Дзеяньні акупацыйнага рэжыму.
21 лютага ў кватэрах шэрагу беларускіх 

актывістаў прайшлі ператрусы. Рабілі іх людзі, 
які прадстаўляліся супрацоўнікамі абласной 
управы КДБ. Гэтыя дзеяньні санкцыянаваў 
першы намесьнік пракурора Менску старшы 
саветнік юстыцыі Мікалай Старавойтаў. У 
падпісаным ім ордэры было ўказана, што 
ўсе мерапрыемствы праводзяцца ў межах 
крымінальнай справы, распачатай паводле 
арт. 367, ч. 1 Крымінальнага кодэксу - паклёп 
на прэзыдэнта. А непасрэдна пастанову аб 
вобысках вынес сьледчы па асабліва важных 
справах менскай пракуратуры малодшы 
саветнік юстыцыі Зьміцер Шкарбута.

Ў першай палове дня ператрэсьлі кватэры 
палачаніна Дзяніса Салдаценкі, навапалачанаў 
Аляксея Трубкіна і Ганны Корбы, жыхара 

прыгараднага пасёлку Баравуха Анатоля 
Каханчыка, а таксама офіс наваполацкага 
прадпрымальніка Зьмітра Салаўёва.

 Ў той жа дзень былі затрыманыя сябры 
г р а м а д з я н с к а й 
і н і ц ы я т ы в ы 
“Партнэрства” Цімафей 
Дранчук, Мікола 
Астрэйка, Эніра 
Браніцкая і Аляксандр 
Шалайка. Затрыманьне 
пачыналася так сама 
з ператрусу на іх 
кватэрах. Апэратыўнікі 
забралі кампутары і ўсе 
носьбіты інфармацыі. 
Сваякам затрыманых 

апэратыўнікі паведамілі, што іх павезьлі на 
допыт у КДБ. 

Цягам дня пракуратура і КДБ не давалі ніякіх 
тлумачэньняў. Уначы жонкам Цімафея 

Дранчука і Міколы Астрэйкі патэлефанавалі з 
КДБ і паведамілі, што зьмянілі артыкул. Цяпер 
іх падазраюць у кіраўніцтве арганізацыяй, якая 
пагражае правам і абавязкам грамадзянаў. 

Ператрусы і затрыманьні сталі для іх і іхных 
сваякоў поўнай нечаканасьцю. Ў Міколы 
Астрэйкі і Цімафея Дранчука цяжарныя жонкі. 
Ў Аляксандра Шалайкі 11-месячны сын.

Кася Малых

Апытаньне
Да выбароў засталося некалькі дзен. Хваляванне становіцца ўсё 

мацнейшым. Ў чаканьні – цэлая страна. І кожны, зразумела ж, так ці 
йнакш робіць свае прагнозы. Цікава, якія?

Пра гэтае мы запыталіся мінакоў на радзіме і па-за яе межамі. 
Пытаньні былі наступныя:

1. Ваш прагноз вынікаў прэзідэнцкіх выбараў?
2. Ці магчымая на Беларусі “каляровая рэвалюцыя?

І да дзяцей – з пільнай увагай
20 лютага 15-ці гадовага Дзяніса Чэркаса, 

навучэнца 9 “Е” класа сярэдняй школы № 
6 горада Жодзіна затрымала міліцыя за 
налепленыя на навучальных сшытках стыкеры 
“Я за свабоду”. 
Двое міліцыянтаў, 
адзін з якіх, тав.
Сакалоў, з’яўляецца 
інспектарам па справах 
н е п а ў н а г а д о в ы х , 
правялі ператрус 
заплечніка ў хлопца 
наўпрост на ўроку 
замежнай мовы. 

Прычына ператрусу 
была, маўляў, у тым, што Дзяніс нібыта 
рапаўсюджваў сярод вучняў налепкі “Я за 
свабоду” і “Нам брэшуць”. Пасля складаньня 

“тлумачальнай”, непаўнагадовага хлопца 
без тлумачэньняў завезлі ў Жодзінскі 
ГАУС да намесьніка загадчыка міліцыі па 
справах грамадзкай бясьпекі Вечаслава 
Яўгеньевіча Ільіча. Таварыш Ільіч, дарэчы, 

ўнесены ў “чорны сьпіс” 
парушальнікаў правоў 
чалавека ў Жодзіне.

Напрацягу гадзіны, 
пагражаючы турэмным 
зьняволеньнем і 
сапсаванай будучыняй 
хлопца і яго бацькоў, 
супрацоўнік міліцыі 
патрабаваў расказаць 
пра зьяўленьне ў 

Дзяніса гэтых налепак. Хлопца адпусьцілі 
дадому, папярэдзіўшы, што яму могуць 
патэлефанаваць.

Томаш Гасюль

Цімафей Дранчук

Мікола Астрэйка

Амбасада  Чэхіі выступіла супраць дэзынфармацыі БТ
На пярэдадні выбараў улады, вядома ж, узмацняюць ня 

толькі сваю сілавую падтрымку, але й ідэалягічную працу. 
І, як заўсёды йдзе пошук вінаватых ня толькі сярод сваіх 
грамадзянаў. Цывілізаваны сьвет, за якім ППРБ паабяцаў 
свой народ не весьці, заўсёды быў галоўным ворагам беларускага 
рэжыму. Чэская рэспубліка, відавочна, ў тым жа сьпісе. Вось што 20 
лютага паведаміла прэс-служба Хартыі’97.

Амбасада  Чэскай Рэспублікі выказвае глыбокую занепакоенасьць у 
сувязі з хлусьлівымі сцьвярджэньнямі і высновамі, якія бы датыкаліся 
дзейнасьці дыпляматычнай місіі ў Менску. «Беларускае тэлебачаньне 
ў праграме «Панарама» ад 19 лютага распаўсюдзіла дэзінфармацыю, 
шчыра намагаючыся дыскрэдытаваць нашую краіну і ческую 
амбасаду ў Беларусі», -- гаворыцца ў заяве амбасады, што атрымана 
прэс-цэнтрам Хартыі’97. У заяве азначаецца, што буклеты, якія былі 
прадэманстраваны ў  «Панараме», не з’яўляюцца нейкай «дывэрсіяй». 
Гэта тэкст рэзалюцыі Арганізацыі Аб’яднаных Нацый па сітуацыі ў 
Беларусі, які апублікаваны са згоды ААН і перакладзены на беларускую 
мову Міністэрствам замежных справаў Чэхіі.

«Шкада, што беларускі рэжым утрымлівае дзяржаўную манаполію 
на перадачу інфармацыі беларускім грамадзянам. Амбасада пажадала 
падкрэсліць, што сапраўдная і незалежная інфармацыя ёсьць 
неабходная ўмова дэмакратыі, і заклікаць беларускае тэлебачаньне 
дазволіць беларусам атрымліваць аб’ектыўную інфармацыю», -- 
гаворыцца ў заяве чэскай дыпляматычнай місіі.

Амбасада настойвае на тым, што яно праводзіць усю дыпляматычную 
дзейнасьць адчынена і празрыста, адпаведна з Вэнскімі дагадненьнямі 
аб дыпляматычных стасунках.

Кожны, каго цікавіць свабодная і шчырая інфармацыя, можа атрымаць 
буклет з рэзалюцыяй у Амбасадзе Чэхіі ў Менску, адзначаецца ў 
заяве.

Па матэр’ялам Хартыі’97 падрыхтаваў Васіль Курэц

Не пушчаць!
Старшыня Саюзу палякаў Беларусі Анжаліка Борыс 

засталася бяз пашпарту. 19 лютага яна вярталася з 
Польшчы праз КПП “Баброўнікі-Бераставіца”. Беларускія 
памежнікі затрымалі яе на чатыры гадзіны і забралі ў яе пашпарт, 
паведаміла “Радыё Свабода”.

Спадарыня Борыс патрабавала, каб ёй патлумачылі, на якой падставе 
гэта зроблена, паколькі штамп з дазволам выезду ва ўсе краіны сьвету 
ў яе сапраўдны да 2008 году. Паводле яе, ёй адказалі, што “такі загад”. 
Пасьля дзевятай гадзіны вечара яе адпусьцілі. 

Борыс некалькі дзён таму не пусьцілі ў Польшчу беларускія памежнікі 
на КПП “Брузгі”. Ёй сказалі, што нібыта ў пашпарце не хапае вольнага 
месца, каб паставіць пячатку аб выезьдзе. Пасьля гэтага яна мусіла 
ехаць у Польшчу праз Расею ды Ўкраіну. У Польшчы яна брала ўдзел 
у паседжаньні Рады Палёніі сьвету.

Ратаваньне нацыі ці Эміграцыя
Калі я была зусім маленькая, і 

жыла ў краіне пад назвай СССР, 
пра тое, што ёсьць эмігранты, 
дысыдэнты і таму падобныя людзі 
я ня ведала. Напэўна то была 
тамтэйшая дзяржаўная ідэалёгія – 
калі краіна зачыненая – тыя, хто з 
таго боку “ня з намі”, але “супраць 
нас”, таму іх проста як бы й няма. 
З іншага боку, бацькі, напэўна 
ведалі, але мне не распавядалі. 
Нават пра тое, што мой дзядуля 
спаліў хутар каб ня ехаць у Сібір, 
мне распавялі калі павароту, як 
тады здавалася, да таталітарызму, 
больш быць не магло. 

Але цікава што маем зараз. А 
зараз мы думаем, што эміграцыя 
– гэта лёс слабых, справа нявартая 
і нізкая, а таму безпэрспэктыўная; 
здрада, урэшце. Ці гэта дасталося 
нам у спадчыну ад ідэалёгіі СССР, 
ці гэта ўжо новая дзяржаўная 
ідэалёгія (нашага) таталітарызму? 
Ці гэта сядзіць у нас ледзь не на 
генетычным узроўні, ці мы самі 
дазваляем (а часам прымушаем) 
сябе так думаць? 

Эмацыйна, я за тое, каб 
пакутваць у Беларусі, працаваць 
“на карысьць” беларускага народа 
і “супраць” сёньнешняга рэжыму. 
Вось толькі апошнім часам здаецца, 
што гэтая праца больш падобная 
на працу “насуперак” беларускаму 
насельніцтву і “на сьмех”, а больш 
дакладна – “зьдзек” рэжыму. Таму 
мозг пачынае працаваць у трошкі 
іншым накірунку, то значыць 
разыходзіцца з эмоцыямі. 

У сытуацыі падобнай на гэтую 
варта вылучыць мэты, а гэтаксама 
заняцца аналізам уласных 
магчымасьцяў. Мне заўсёды 
хацелася жыць у “шчасьлівай, 
багатай і вольнай Беларусі”. 
Менавіта гэта я загадвала ў 18 
год, калі падалі зоркі з неба. І ў 18 
год мне здавалася, што вось яшчэ 
пару годзікаў панапружваемся, 
папрацуем, вывучым дзяцей 
беларускай гісторыі, дамо ім 
магчымасьць адчуваць беларускую 
культуру, думаць, адказваць за 
сябе і свой лёс – і ўсё будзе як 
марым. Сапраўды, што яшчэ 
трэба, каб працавалі механізмы 
грамадзянскай супольнасьці? 
Прайшло 8 год. Так, ёсьць 200 
ужо не дзяцей, але маладых 
людзей, якія ведаюць гісторыю і 
паважаюць беларускую культуру, 
умеюць думаць і адказваць за 
сябе, ведаюць, што яны ня пустое 
месца і ад іх шмат што залежыць. 
Адна дзяўчына з гэтых двухсот 
запыталася мінулым летам ці, на 
маю думку, яны ад гэтага сталі 
шчасьлівей?.

Вяртаючыся да тэмы. Што сёньня 
(ня восем, ня пяць, ня тры, і нават не 
адзін год таму, але сёньня), можна 
зрабіць у Беларусі, каб стварыць 
сабе шчасьлівую, багатую і 
вольную краіну? Падпольна 
працаваць з дзецьмі якіх бацькі 
штодня просяць ня ўвязвацца ў 
палітыку (чытай у беларускую 
гісторыю, традыцыйную 
культуру, любы від грамадзкай 
дзейнасьці)? Падпольна выдаваць 

часопісы з інфармацыяй, якую 
прачытаюць максымальна 
слухачы Радыё Свабода? 
Спрачацца з малазнаёмымі 
людзьмі, даказваючы, што можна 
жыць лепей, калі яны штодня 
замбіруюцца (а значыць жадаюць 
замбірвацца) БТ пра сваё ўласнае 
шчасьце? Займацца маленькім 
бізнэсам, каб плаціць падаткі, 
якія ня дужа ніжэйшыя за даход 
(а далей, відавочна, будзе горш)? 
З усіх заняткаў у Беларусі адзіным 
пэрспэктыўным бачыцца мне 
нараджэньне дзяцей. Што яшчэ 
рабіць у краіне, дзе нікому (за 
выключэньнем маленькай часткі 
эліты) нічога не патрэбна, дзе 
апатыя стала проста нацыянальнай 
рысай – я ня ведаю. Як ня ведаю 
чаму мы мусім губляць жыцьцё 
на безсэнсоўнае выцягваньне 
насельніцтва з багны, калі яму там 
утульна? 

Другое пытаньне – што можна 
зрабіць па-за Беларусьсю. Можна 
праз нейкі час пачаць свой маленькі 
бізнэс (на іх маленькі бізнэс трэба 
трошкі больш грошаў, чым на 
наш, таму папрацаваць папярэдне, 
альбо знайсьці інвестараў). А 
пасьля з маленькага бізнэсу зрабіць 
вялікі. І зарабіць шмат грошаў. 
Можна атрымаць вельмі добрую 
адукацыю і займацца Беларускімі 
праблемамі навукова. Паралельна 
завязваць карысныя сувязі ды 
прамаваць Беларусь разам з ейнымі 
каштоўнасьцямі й праблемамі, што 
не дасі нам застацца сам-насам 
з апошнімі. Можна стварыць 
беларускі асяродак і займацца 
грамадзянскай адукацыяй 
беларускай моладзі, рыхтаваць 
беларускую эліту на эміграцыі. 
І адчуваць сябе Чалавекам, бо ў 
роднай краіне адчуваньне ўласнага 
рабства зашкальвае (няўжо толькі 
за мяжой ад гэтага адчуваньня 
можна вызваліцца!). Карацей 
кажучы, ствараць інтэлектуальную 
і фінансавую эліту да часоў, калі 
яна спатрэбіцца ня толькі сабе 
самой, як зараз, але й беларускаму 
народу ў найшыршым сэньсе 
гэтага слова. 

Як вядома, апатыя праходзіць. 
Раней ці пазьней. На маю думку 
існуючыя беларускія эліты сёньня 
ня ў стане выцягнуць з гэтага 
стану грамадзтва. Не таму, што 
эліты нейкія ня вартыя, а таму, 
што насельніцтва НЕ ЖАДАЕ. 
Сумна, але здаецца, што час на 
выцягваньне таго, што выцягнуць 
не магчыма, варта выкарыстаць для 
падрыхтоўкі да таго моманту, калі 
грамадзтва ўсё ж вырашыць, што 
яно хоча зьменаў. Так хоча, што 
згоднае нешта зрабіць для гэтага. 
Тады будуць патрэбныя грошы 
й сувязі, каб падтрымаць змены. 
Тады сапраўды будзе неабходная 
адукаваная эліта для кіраўніцтва 
дзяржаўнымі структурамі на 
розным узроўні, для адукацыі на 
сапраўды сусьветным узроўні, і 
для аграменнай колькасьці іншых 
справаў, каб зрабіць Беларусь 
сапраўды шчасьлівай, багатай і 
вольнай. 

Бірута Янкевіч

Апошняя грамадзянская 
ініцыятыва па выбарах

глядзіце ў інтэрнэте
www.xopic.info

Глядзіце апошнія
флэш-мульты

пра жыцьцё Васілька на 
www.studenty.by

Спужаліся нацыянальнага сьцягу
27 лютага суд Маскоўскага раёну 

Менска прыгаварыў актывіста Партыі 
БНФ Зьміцера Касьпяровіча да пяці 
месяцаў арышту. Хлапец намагаўся замяніць 
афіцыйны сьцяг на будове Менскага гарвыканкаму 
на нацыянальны бел-чырвона-белы. Зьміцер 
абвінавачаны ў «злосным хуліганстве». Яму 
інкрымінавана ч.1 арт. 339 Угалоўнага кодэксу.

Адвакат Павал Сапелка лічыць гэты прыгавор надзвычайна  жорсткім. 
«Суд даў памылковую кваліфікацыю дзеяньням Касьпяровіча. Але 
нават ў межах той кваліфікацыі, якую палічыў патрэбным даць суд, 
яму было прызначана надзвычай  жорсткае пакараньне» 

Мы ж са свайго боку дадамо, што Зьміцер з’яўляецца актыўным 
барацьбітом за сапраўдныя беларускія каштоўнасьці амаль зь 
дзяцінства. Ён не аднаразова затрымліваўся сілавымі ворганамі і 
раней. Але арыштаваць непаўнагадовага хлопца было не магчыма. 
Пасьля кожнага затрыманьня сябрукі жартавалі, маўляў, “дачакаюцца 
ўлады твайго паўналецьця…”

Дачакаліся…
М.Саванец

Ці лёгка быць студэнтам?
Не, мы не зьбіраемся зараз разважаць пра сэсіі, 

іспыты і жыцьцё ў інтэрнаце на адну стыпэндыю. 
Гэтыя цяжкасьці часовыя, і часам, нават, прыемныя. 

Пытаньне датычыць іншага: ці магчыма сёньня 
беларускаму студэнту скончыць вучобу, захаваўшы 
нацыянальную сьвядомасьць, не страціўшы сумленьня 
і, пры гэтым, не трапіўшы да амаль невырашальных 
праблемаў з адміністрацыяйй навучальнай установы 
– ў лепшым выпадку. У горшым – з уладай. Наконт перасьледу 
вольнадумства ў Беларусі – каментары залішнія. І менавіта студэнцы 
з’яўляюцаа часьцяком найбольш зраніцельнымі ў гэтым пытаньні. 

Яшчэ ня сьціхлі страсьці вакол ужо ўсім вядомай Тані Хомы, якая 
была выключаная ў лістападзе 2005 году з БДЭУ за сваю грамадзкую 
дзейнасьць. Дзякуй, яе лёс ужо вырашаны, і, здаецца ня дрэнна. 
Дзяўчына залічаная на бясплатнае навучаньне ў Эканамічную акадэмію 
ў Познані. Зроблена гэта дзякуючы ініцытыве дэпутата сойму Яна 
Піліпа Лібіцкага ды кіраўніка Беларускага культурна-асьветніцкага 
цэнтру ў Познані Віталя Воранава. 

Цяпер вядуцца перамовы зь дзевяцьцю іншымі вышэйшымі 
навучальнымі ўстановамі Познані пра прыманьне беларускіх студэнтаў 
у выпадку рэпрэсіяў пасьля выбараў. І гэта так сама ня дзіўна, бо 
перасьледы студэнтаў не спыняюцца. 

“Зубр” і ветэрынарыя – рэчы ня сумяшчальныя.
Паводле загаду адміністрацыі Акадэміі вэтэрынарнай мэдыцыны, 

афіцыйнай прычыны адлічэньня ёсьць акадэмічная непасьпяховасьць, 
бо ў часе мінулае сэсіі другакурсьніца Любоў Кучынская не здала 
тры іспыты. Больш за сотню студэнтаў падпісаліся пад зваротам да 
кіраўніцтва акадэміі, патрабуючы скасаваць гэты загад, бо яны лічаць 
выключэньне дзяўчыны пакараньнем за яе апазыцыйную дзейнасьць.

Як распавяла спадарыня Кучынская, дэканат вэтэрынарнага 
факультэту адмовіў ёй у магчымасьці своечасова здаць іспыты, 
адзін зь якіх яна прапусьціла з прычыны хваробы, а другі меркавала 
пераздаць на вышэйшую адзнаку. Яшчэ да пачатку сэсіі яе зьмясьцілі 
з пасады старасты патоку, а незадоўга перад тым, у сьнежні мінулага 
году, прадстаўнікі адміністрацыі ВНУ самавольна правялі ператрус 
у інтэрнацкім пакоі, дзе яна жыла. Сярод рэчаў Любові Кучынскай 
былі знойдзеныя ўлёткі і налепкі з лічбай “16”. Рэктар акадэміі Антон 
Ятусевіч папярэдзіў дзяўчыну пра магчымае адлічэньне, а неўзабаве 
ў яе пачаліся праблемы з вучобай. 2-га лютага віцебскія “зуброўцы” 
правялі акцыю на знак падтрымкі актывісткі Кучынскай. Яны выйшлі 
да галоўнага ўваходу ў навучальную ўстанову з плякатам “Наша 
салідарнасьць – наша свабода!” Ні гэтая акцыя, ні сабраныя студэнтамі 
подпісы не паўплывалі на рашэньне адміністрацыі, і на мінулым тыдні 
Любоў Кучынскую адлічылі з акадэміі.

Спадарыня Кучынская гаворыць, што для яе гэта ўжо другое 
выключэньне з ВНУ па палітычных матывах: у 2001-м годзе яе былі 
адлічылі зь менскага Пэдагагічнага ўнівэрсытэту пасьля таго, як 
намесьнік дэкана ўбачыў, што яна распаўсюджвае недзяржаўныя 
газэты.

“Хацець новага” забаронена
Увечары 22 лютага ў Наваполацку 

быў затрыманы студэнт 3 
курсу мясцовага ўнівэрсытэту 
Яўген Радчыкаў. Падставай для 
затрыманьня стала налепка з 
надпісам “Мы хочам новага!”, 
якую студэнт прымацаваў да 
сьцяны аднаго з будынкаў.

Спадар Радчыкаў быў дастаўлены 
ў аддзел міліцыі і абшуканы. 
Пры гэтым ніякіх агітацыйных 
матэрыялаў у яго не знайшлі. 

Паводле затрыманага, ён знайшоў 
налепку на дарозе і прымацаваў 
да сьцяны. Па факце затрыманьня 
быў складзены пратакол з 
абвінавачаньнем Яўгена Радчыкава 
ў парушэньні артыкулу 143, частка 
3 Кодэксу аб адміністрацыйных 
правапарушэньнях: вывешваньне 
аб’яваў у не прызначаных 
дзеля гэтага месцах. Па часе 
затрыманага выклічуць на 
паседжаньне адміністрацыйнай 
камісіі гарвыканкаму.

Няспраўная любоў
З Гарадзенскага унівэрсытэту 

імя Я.Купалы выключаны студэнт 
3-га курсу філялёгіі Яўген 
Скрабутан. Заўчора мастоўскі суд 
пакараў яго штрафам – 290 тысяч 
рублёў за 5000 каляндарыкаў са 
здымкам А.Мілінкевіча і словамі 
“Люблю Беларусь”. Студэнт 
зьяўляўся сябрам ініцыятыўнай 
групы Мілінкевіча, яго затрымалі 
з каляндарыкамі на чыгуначнай 
станцыі ў Мастах 12 студзеня.

У дэканаце яму патлумачылі, 
што паводле загаду, ён другі раз 
дапусьціў парушэньне за час 

навучаньня. Першым разам яго 
выключылі за графіці ў 2004 годзе, 
яму тады ўдалося аднавіцца ва 
ўнівэрсытэце.

Яўген Скрабутан гаворыць, што 
яго выключылі надзвычай хутка 
— на другі дзень пасьля суду, 
прычым яго нікуды не выклікалі, 
яму не вядома нават ці адбылося 
паседжаньне дэканаў, са згоды якіх 
выключаюць студэнтаў. Згода была 
патрэбна і ад прафсаюзу, зазначае 
ён. У дэканаце яму толькі паказалі 
электронны варыянт выпіскі 
з загаду аб яго выключэньні з 
унівэрсытэту.

Чаму абраць дзеля атрымання 
вышэйшай адукацыі Чэхію? 
Узровень вышэйшай адукацыі ў 

Беларусі (таксама, як і ў іншых краінах 
СНД), на жаль, не ў поўнай меры 
адпавядае міжнародным стандартам. 
Палітычная сітуацыя ў краіне таксама 
не спрыяе шматбаковаму развіццю 
маладой асобы. Таму ў апошні час 
павялічылася цікавасьць абітурыентаў 
Беларусі да вышэйшых навучальных 
установаў Эўропы, сярод якіх 
ганаровае мейсца займаюць ВНУ 
Чэхіі. Так чаму ўсёж абраць для 
набыцця вышэйшай адукацыі Чэхію?

Па-першае, Чэхія – значны цэнтр 
эўрапейскай культуры і сусьветна 
прызнаны славянскі цэнтр 
адукацыі.

Па-другое, вышэйшая адукацыя ў 
Чэхіі мае многавекавыя традыцыі. 
7 красавіка 1348 г. Рымскі 
імператар і кароль Чэхіі Карл 
IV заснаваў у Празе старэйшую 
навучальную ўстанову Сярэдняй 
Эўропы – Карлаў унівэрсітэт. 
Пасьля тут працавалі шматлікія 
сусьветна вядомыя вучоныя, 
сярод якіх Іаган Кеплер, Бернард 
Бальзана, Эрнст Мах, Альберт 
Эйнштейн. Сёньня ў ВНУ Чэхіі 
выкладаюць самыя вядомыя 
вучоныя, эканамісты і палітыкі 
як Чэхіі, так і заходнеэўрапейскіх 
краінаў. 

Па-трэцяе, высокая якасьць 
чэскай вышэйшай адукацыі 
падцьвярджаецца прызнаньнем 
дыплёмаў вядучых ВНУ Чэхіі 
краінамі Эўразьвязу. Вышэйшая 
адукацыя ў Чэхіі ў поўнай меры 
адпавядае сусьветным нормам 
клясыфікацыі адукацыі (ISCED). 
Акрамя таго, прызнаньне чэскай 
адукацыйнай сістэмы абумоўлена 
падпісаньнем Чэхіяй у 1999 г. 
Балонскай заявы аб стварэнні ў 
Эўропе Зоны Адзінай Вышэйшай 
Адукацыі.

Па-чацьвёртае, чэскія студэнты 
маюць магчымасьць працягваць 
адукацыю ва ўсялякім іншым 
ВНУ Эўропы, чаму спрыяюць 
шматколькасныя праграмы абмену 
студэнтаў.

Па-пятае, у 1999 г. Чэшскі 
урад прыняў рашэньне аб уводзе 
дармовай вышэйшай адукацыі 
для іншаземцаў, якія вучацца 
ў дзяржаўных ВНУ на чэскай 
мове. Хаця стыпендыі замежныя 
студэнты не атрымоўваюць, 
але могуць жыць у студэнцкім 
інтэрнаце, карыстацца пэўнымі 
медыцынскімі паслугамі, мець 
студэнцкія карты, якія даюць 
магчымасьць на больш танны 
праезд у транспарце і ўступ да 
шматлікіх культурных помнікаў 
Чэхіі і Эўропы; хлопцы маюць 
магчымасьць адцягнуць службу 
ў арміі на тэрмін атрыманьня 
адукацыі.

Па-шостае, выпускнікам 
чэскіх ВНУ з нядаўняга часу 
даецца магчымасьць паскоранага 
атрыманьня ВНЖ (від на 
жыхарства). З 1 кастрычніка 2004 
г. пілотны праект, які прываблівае 
замежныя кваліфікаваныя кадры 
ў ЧР, пашырыўся таксама на 
замежнікаў, якія скончылі чэскія 
ВНУ. Удзельнікам дадзенага 
проекта надаецца магчымасьць 
атрымаць ВНЖ ужо на працягу 
2,5 гадоў (звычайны тэрмін 
– 10 гадоў). Нядаўні ўступ ЧР у 
Эўразьвяз робіць гэты праект яшчэ 
больш прывабным: выпускнікі 
ВНУ Чэхіі змогуць разлічваць 
на пэрспэктыўную працу ва 
ўсіх краінах Эўразьвязу. Акрамя 
таго, абітурыентаў у Чэхію 
прывабліваюць адносна нізкі 
для Эўропы кошт пражыцьця. 
Студэнты таксама маюць права 
падпрацоўваць у “брыгадах” 
– часовых працах, дзеля якіх 
не патрэбна мець спецыяльных 
навыкаў або адукацыі.

Увага! 28 лютага – апошні дзень 
паданьня заявы на ўступныя 
экзамены ў дзяржаўныя ВНУ Чэхіі! 
Толькі ў некаторых універсытэтах і на 
некаторых спецыяльнасьцях тэрмін 
паданьня заяваў будзе працягнуты 
да канца сакавіка, альбо красавіка. 
Сьпяшайцеся!

Іна Паўловіч

Дзяржаўныя ВНУ Чэхіі
Эканамічны ўнівэрсітэт (Прага)
Унівэрсітэт імя Масарыка 

(Масарыкаў унівэрсітэт) (Прага)
Унівэрсытэт імя Палацкага 

(Брно)
Слезскі унівэрсітэт (Оломуц)
Унівэрсітэт Яна Евангеліста 

Пуркіне (Опава)
Паўночначэскі ўнівэрсітэт (Усці 

над Лабем)
Заходнечэскі ўнівэрсітэт 

(Чешскія Будзеёвіцы)
Унівэрсітэт Градца Кралове 

(Пльзень)
Ветэрынарны і фармацэўтычны 

ўнівэрсітэт (Градзец Кралове)
Тэхнічны ўнівэрсітэт (Брно)
Тэхнічны ўнівэрсітэт - горны 

інстытут (Ліберэц)
Пардубіцкі ўнівэрсітэт 

(Астрава)
Чэскі землеробчы ўнівэрсітэт 

(Пардубіцы)
Земляробскі і лясны ўнівэрсітэт 

імя Мендзеля (Прага)

Астраўскі ўнівэрсітэт (Брно)
Унівэрсітэт Томаша Баці 

(Астрава)
Унівэрсітэт абароны (Злін)
Ческі палітэхнічны інстытут 

(Прага)
Палітэхнычны інстытут (Прага)
Хіміка-тэхнялагічны інстытут 

(Брно)
Інстытут  прыкладных  

мастацтваў (Прага)
Палітэхнічны інстытут (Прага)
Інстытут трапічнага і 

субтрапічнага землеробства 
(Йглава)

Акадэмія музычных мастацтваў 
(Прага)

Акадэмія мастацтваў (Прага)
Яначкова Акадэмія музычных 

м а с т а ц т в а ў 
(Прага)

П а л і ц э й с к а я 
акадэмія Ческай 
рэспублікі (Брно)

Матэр’ялы падрыхтавала Ларыса Семянчук

Беларусь з ракеткай
20 лютага, турнір у Мэмфіс, ЗША:
У сустрэчы дзьвюх зорак будучыні, 16-ці гадовых дзяўчат Беларуска 

Вікторыя Азарэнка перамагла больш ведамую 
Чэшку Ніколе Вайдышову

Вікторыя Азарэнка — чэмпіёнка сьвету сярод 
юніёрак у 2005 г.

Сёлета 16-гадовая беларуска выйграла два 
юніёрскія турніры  Вялікага Шлема: Адкрыты 
чэмпіянат Аўстраліі і Адкрыты  чэмпіянат ЗША. 
У адзіночных і Парных выступах В. А. ў 2005 г. 
паказала вынік 50:3, прайграўшы толькі 3 матчы за 

ўвесь сэзон.
Беларусь выйграе мэч кубку Дэйвіса (мужчыны) супраць Гішпаніі-4:1.

Як той казаў…
Беларусы на Алімпіядзе… Нават і ўзгадваць пра гэтае не ахвота. 

Глядзець, як пакрываюцца страхам ды чырвонымі плямамі твары 
“адказных за медалі”, чуць тлумачэньні прычынаў… Кшталту дрэннага 
надвор’я, ды, нават, “крытычных дзьён” у біятланістак. Сорамна й 
бязтактоўна. І нават, амаль ня крыўдна: а ці не адлюстроўвае спартоўнае 
становішча рэальную сітуацію ў краіне? І ў чым бачаць прычыны 
звычайныя беларусы? Мы паспрабавалі адшукаць адказ на гэтае 
пытаньне: (ўсе ўдзельнікі размовы пажадалі застацца ананімнымі)

- На мой погляд, прычыны наступныя:
а) некампэтэнтнае “калгаснае” кіраўніцтва, якім кіруе толькі прага 

дагадзіць аднаму чалавеку. Вынікі тут на другой чарзе.
б) спорт пры сучасным рэжіме стаў не “вобразам жыцьця”, а дарагой 

забавай. У Сілічах адпачнуць даражэй, чым на Карпатах. Такім 
чынам, спортам займаюцца сытыя каўгасныя сьвіньні з разнастайных 
чыноўнікаў, а тыя, хто мог бы прадстаўляць краіну, шукаюць дзе можна 
зарабіць...

- Думаю, справа нават ня ў грошах...  Проста ў нас няма каманднага 
духу... Няма гонару за сваю краіну... Ў нас заніжэная самаадзнака... 
Ў нас зашмат унутраных супрацьгалосьсяў... Спартоўцы таксама 
- людзі...  Яны так сама ходзяць па крамах й ездзяць на грамадзкім 
транспарце...  Яны бачаць усю гэтую нашу фальш сістэмы... Наша 
ўнутраная заціснутасьць не дае раскрыцца талентам. Мы не свабодныя 
духам. Мы зашораныя межамі штучных каштоўнасьцяў. 

- Калі самы галоўны палітык прадстаўляе гульбішча на стадыёне з 
телебачаньнем, гэта што, спорт? Гэта што прапаганда спорту? Гэта цырк 
ды клаўнада. Простая “бытавуха”. Таму й ўвесь спорт пераўтвараецца 
ў танных аматараў.

- Ха-ха! Гэта ж з-за таго, што бацька ня змог прыехаць і падтрымаць! 
Вось калі б прыехаў, ды яшчэ б з АМАПам, вы ўяўляеце, якая была б 
падтрымка!

- Я ўпэўнены, што шмат “спарцмэнаў” не прызнаюць Беларусь як 
самастойную дзяржаву. А туды ж, на Алімпіяду...

- Ага, хіба ж гэтым НАТАўскім судьдзям можна давяраць??? Яны 
ж дзейнічаюць па ўказцы з Вашынгтону! Вось пры Ярмошынай усе 
залатыя медалі былі б нашы. Нават па тых дысцыплінах дзе мы й ня 
ўдзельнічалі.

- Вы не заўважылі: чым больш лядовых палацаў, футбольных манэжаў, 
“Сілічаў”, тым меньш у беларусаў медалёў? Ці ня лепш гэтыя сродкі, 
ўсё ж такі, пускаць сапраўды на СПОРТ, а не на паказуху?!!

А то, насамрэч, Эстонія і тая атрымала золата. Й, дарэчы, не за 
спаборніцтва па экстраным тармажэньні на лёдзе...

Ад рэдакцыі: Ну, што тут дадаць? Здаецца, на алімпіядзе па пачуцьцю 
гумару, золата было б нашае. Але, напэўна, ў дысцыпліне па гумары 
чорным.

Меркаваньні сабраў А.Тарас

Ніхто не спрачаецца, што галоўнае не перамога, а ўдзел. Але ж у 
краіне, дзе улада столькі ўвагі дадае менавіта спорту, дзе на гэтую 
дзейнасьць выдзяляе грошаў больш, чым не штосьці іншае, такія вынікі 
не могуць быць задавальняльнымі. А тым больш - для балельшчыкаў.

Але, ня гледзячы на такі ганебны вынік, міністр спорту і турызмў, 
кіраўнік беларускай дэлегацыі Аляксандр Грыгораў лічыць, што 
Беларускія спартоўцы выканалі задачу, што была пастаўленая перад 

імі на гэтых гульнях. Аб гэтым ён заявіў у 
інтэрвью БелаПАН.

Паводле сп. А.Грыгорава, спартоўцы 
выступілі згодна са сваімі сіламі 
і магчымасьцямі, “хаця роўным 
выступленьне назваць нельга”.

Міністр спорту так тлумачыць свае 
меркаваньні наконт выступу беларускіх 
алімпійцаў:

-У лістападзе 2004 года на Алімпійскім 
сходзе была пастаўлена задача выступіць ня горш, чым ў 2002 годзе 
на папярэдніх зімовых Алімпійскіх гульнях у Саўт-Лейк-Сіті. Тады ў 
нас быў бронзавы медаль і 30 залікавых баляў, якія налічваюцца за 
першае-восьмае месцы, зараз — срэбрны медаль і 34 залікавых балы.

Лепшымі, на думку міністра, былі фрыстайлісты: другое мейсца у 
Дзмітра Дашчынскага, чацьвертае - у Аляксея 
Грышына, восьмае — у Антона Кушніра, пятае 
— ў Асоль Слівец. “Гэта гаворыць аб высокім 
узроўні нашага фрыстайлу і кваліфікацыі 
трэнера Мікалая Казекі”, — сказаў міністр.

“Добра спрацавалі” біятланісткі, лічыць 
А.Грыгораў. “Вольга Назарава ва усіх 
індывідуальных гонках уваходзіа ў васьмёрку 
мацнейшых. Гэткае стабільнае выступленьне 
падкрэсліў і Міжнародны зьвяз біятланістаў”, 
— падкрэсліў суразмоўца  БелаПАН. Пры тым 
А.Грыгораў лічыць, што жаночая эстафэтная 
каманда (4-е мейсца), Алена Зубрылава ў спрынце (5-е мейсца), так, як 
і фрыстайліст А.Грышын рэальна прэтэндавалі на медаль.

“У атсутнасьці дыскваліфікаванай Анжэлікі Кацюгі мы не маглі 
разлічваць на высокія вынікі ў канькабежным спорце. Ня было 
мэдалёвых перспектываў і ў шарт-трэку. Плянавалася, што Сяргей 
Давыдаў зойме 10-е мейсца ў фігурным катаньні, але й 15-ы вынік 
у разліку на перспектыву можна лічыць пасьпяховым. У скоках з 
трамплінў мы першыя прайшлі ў кваліфікацыю”, — падкрэсьліў 

А.Грыгораў.
Але, колькі б не апраўдваць і не ўгаворваць 

сябе ў посьпехах, зразумела адно – выступленьне 
было няўдалым. Толькі ці можна спасылацца 
на сваю ўласную недасканаласьць. Увесь час 
ад трэнераў і спартоўцаў можна было пачуць 
абвінавачваньні ў накірунку надвор’я, ці 
апраўданьні кшталту дрэннага стану здароўя. 
Чуліся і меркаваньні накот паўжываньня 
допінгавых сродкаў у камандаў сапернікаў. 

У няўдалым выступленьні лыжнікаў, зразумела, 
вінаватыя аўстрыйцы. На гэты конт камэнтар 

быў такі: “Сяргей Далідовіч у гонцы на 50 км меў усе шанцы на 
мэдаль, але за 3,5 км да фінішу ён сутыкнуўся з аўстрыйскім трэнерам, 
была зламаная палка. Аўстрыйцы сачылі за Далідовачам, бачылі ў ім 
канкурэнта, і ў выніку трецяе мейсца заняў іх прадстаўнік Батвінаў”.

Больш за ўсё дасталося, зразумела ж, суддзям. Маўляў, “па-
несяброўску наладжанае на Беларусь увогуле празападнае судэйства” 
не магло быць аб’ектыўным да нашых спартоўцаў. І, быццам, менавіта 
таму залаты мэдаль у фрыстайлу дастаўся не нам, а кітайцу Хань 
Сяопэну. 	

Галоўнай няўдачай у Турыне А.Грыгораў лічыць выступ мужчынскай 
біятланічнай зборнай. “Правал як у асобных гонках, так і ў эстафэтных 
гонках”, — канстатавал кіраўнік беларускай дэлегацыі. 

Цалкавыя вынікі ХХ зімовых Алімпійскіх гульняў:
Краіна–залатыя–срэбныя–бронзавыя–цалкам мэдалі

Алімпійскія гульні скончваюцца.
Страсьці па іх працягваюцца.
Гісторыя ўдзелу Беларусі, як самастойнай дзяржавы,  ў зімовых 

Алімпіядах ня надта доўгая – усяго толькі 12 год. За гэты час на 
зімовых Алімпійскіх гульнях беларускія спартоўцы заваявалі шэсьць 
медалёў: дзве срэбныя ў 1994 годзе в нарвескім Ліллехаммэры 
(канькабежац Ігар Жалязоўскі і біятланістка Святлана Парамыгіна), 
дзве бронзавыя ў 1998-м у японскім Нагана (Дзмітры Дашчынскі і 
біітланіст Аляксей Айдараў), бронзавую ў 2002-м у амерыканскім 
Саўт-Лейк-Сіті (Аляксей Грышын) і срэбную - ў 2006-м у італьянскім 
Турыне (Дзмітры Дашчынскі).

Беларускія спартоўцы ў ліку 28 чалавек прынялі ўдзел у спаборніцтвах 
па сямі спартоўных дысцыплінах. Свае выступленьні на ХХ зімовых 
Алімпійскіх гульнях у Турыне яны завяршылі на 21-м мейсцы з адным 
сярэбраным медалём. Гэта быў бы шосты вынік ад канца, калі б з 
дакладна аднолькавым разлікам не прыйшлі да фіналу спаборніцтваў 
яшчэ 3 Алімпійскія каманды: Славакія, Баўгарыя і Велікабрытанія. 
Горш выступілі толькі Ўкрайна (2 бронзавых медалі) і Латвія (1 
бронза).

01.Нямеччына-11-12-6-29
02.ЗША-9-9-7-25
03.Аўстрыя-9-7-6-22
04.Расея-8-5-8-21
05.Канада-7-10-7-24
06.Паўд.Карэя-6-3-2-11
07.Швэцыя-6-2-5-13
08.Швэцарыя-5-4-5-14
09.Італія-4-0-6-10
10.Францыя-3-2-4-9
11.Галяндыя-3-2-4-9
12.Эстонія-3-0-0-3
13.Нарвегія-2-8-9-19
14.Кітай-2-4-5-11

15.Чэхія-1-2-1-4
16.Харватыя-1-2-0-3
17.Аўстралія-1-0-1-2
18.Японія-1-0-0-1
19.Фінляндыя-0-5-3-8
20.Польшча-0-1-1-2
21.БЕЛАРУСЬ-0-1-0-1
22.Баўгарыя-0-1-0-1
23.В.Брытанія-0-1-0-1
24.Славакія-0-1-0-1
25.Украіна-0-0-2-2
26.Латвія-0-0-1-1

матэр’ялы падрыхтаваў 
спадар Ляснік

Да ведaма чытачоў  часапісу BELARUSIAN REVIEW:
Наступны, веснавы нумар  BELARUSIAN REVIEW   павінен 

выйсьці з друку ў канцы сакавіка 2006, г.зн. пасьля прэзыдэнцкіх 
выбараў у Беларусі.

Таму  некаторыя цікавыя артыкулы і весткі на тэму выбараў  у 
наступным нумары ўжо ня будуць актуальныя.

Можаце іх цяпер прачытаць на  сеціве, на вэбавай старонцы
www.belarusianreview.org
Ніжэй падаем сьпісак такіх артыкулаў:
1. У рубрыцы  THOUGHTS & OBSERVATIONS:
    — Opposition Wants More Focused Support from EU
    — Scaremongering and Scared People: The Election Campaign Con-

tinues in Belarus
    — EU Foreign Ministers Meet with Milinkevich
    — Eight Candidates Seek Belarus Presidency
    — Narodnaya Volya Finds New Means to Overcome State Interfer-

ence
    — Milinkevich Says He Wants a Country Without Fear
    — More Simulated Democracy for Belarus
2. У рубрыцы  OPPOSITION:
    — Belarusian Presidential Contender Refuses to Submit Ballot Signa-

tures  
3. У рубрыцы NEWS BRIEFS:
    — Signatures for Belarusian Opposition Candidate Invalidated in 10 

districts.

Як стаць міліянэрам
- Хочаце стаць міліянэрам?

- Цьфу-цьфу, вы што такое кажаце, я міліярдэр.
Кожны з нас хоць аднойчы чуў праклёны 

на адрэсу заможных людзёў, маўляў, не 
магчыма зарабіць слушны капітал сумленнаму 
чалавеку. Напэўна дзесьці ёсьць рацыя ў гэтых 
меркаваньнях. На Беларусі і да сёньня людства 
жыве не па нармалёвых чалавечых законах, а 
па “паняцьцях”. Але ж багатым хоча быць 
кожны. І большасьць у ніякім выпадку не 
згодзіцца ўстаць на шлях злачынства. Хіба ж не 
магчыма забясьпечыць сабе дабрабыт шляхам 
сумленным і нават прыгожым. Ну зразумела, 
што магчыма. Толькі як яго знайсьці? Ці не 
падкінуў бы хто слушны рэцэпт…

А чаму б не? Вось першы: 
21-цігадовы брытанскі студэнт Алекс Теў 

вырашыў падзарабіць грошы і зрабіў інтэрнэт-
старонку. Ён пэўна й сам не чакаў, што ягоная 
звычайная вэб-старонка будзе мець такі 
надзвычайны посьпех. У свае студэнцкія 21 
год ён за чатыры месяцы стаў міліянэрам.

Алексу трэба былі грошы, каб заплаціць за 

вучобу і ён знайшоў вельмі цікавую здольнасьць 
зарабляць грошы. Малады прадпрымальнік 
стварыў старонку, на якой размесьціў 1 000 000 
актыўных кропак, якія можна аб’ядноўваць 
у блёкі, як гэта робяць папяровыя рэклямныя 
каталёгі з плошчай старонак. І запатрабаваў 
за кожную кропку толькі 1 даляр ЗША. Сэнс 
старонкі ў тым, што рэклямадаўца купляе 
ячэйкі, на якіх будзе размешчана яго імя, 
банэр-шыльдачка і калі хто 
цісне на гэтую шыльдачку 
пераходзе на сайт гэтай 
кампаніі. Кошт шыльдачкі 
10 на 10 кропак абыходзіўся 
рэклямадаўцам толькі 100 
даляраў, але старонка 1000 
на 1000 кропак на дысплэі 
кампутара прынесла 
Алексу ажно 1 000 000 даляраў. Цяпер Теў 
кажа, што калі раней ён быў без гроша ў 
кішэні, тады зараз сітуацыя зусім іншая.

Са старонкай новага міліянера можна 
пазнаёміцца па адрэсе: www.milliondollar-
homepage.com 

Падабаецца? А каму б не? Але ж, лічу 
неабходным нагадаць, што каб стаць 
міліянерам гэткага кшталту, трэба навучыцца 
разбірацца ў інтэрнэце ствараць html-старонкі, 
трошкі разумець, то такое java-script, ведаць як 
“расручваюць” старонкі і рабіць гэта. Ў дадатак 
да гэтага адзначу, што на першых кроках, 
калі з вас не будзе кліентаў зрабіце задарма 
рэкляму сусьветнавядомым фірмам (яны гэта 

адзначаюць таму, што будуць 
бачыць адкуль прыходзяць 
кліенты), напрыклад Microsoft, 
Nike, Volvo, McDonalds і т.п. А 
самыя прывабныя полі пакідайце 
сапраўдным рэклямадаўцам. 
З часам полі “знакамітасьцей” 
займуць меньш вядомыя, але 
вашыя кармільцы.

І нават калі ў вас скончыцца мейсца на 
старонцы, не падайце духам, а рабіце яшчэ 
адну...

Па ўсіх тэхнічных пытаньнях зьвяртайцеся 
па адрасу programmer@volny.cz

Сяржук Шпакоўскі

Кошт канцэртаў «За Беларусь»: адкуль бяруцца грошы?
Удзельнікі праекту «За Беларусь» аб’едуць усе абласныя гарады і 

дадуць гала-канцэрт у Менску. Падчас выступаў некаторыя наўпрост 
заклікаюць галасаваць «за Беларусь». Цікаўны глядач тым часам шукае 
падсэнсы: ці выпадкова вядоўца Ягор Хрусталёў начапіў бел-чырвона-
белы гальштук, ці артыст Крыжаноўскі абраў для паказу сцэнку пад 
назвай «Тытанік»? Але гэта хутчэй «гульні розуму». Толькі «J_Mors» 
адмовіўся браць удзел у туры «За Беларусь», хоць гурт і праанансавалі 
на TV, піша газэта “Наша Ніва” (www.nn.by).

Адзінае, з чым згодныя ўсе «групоўкі», што 
канцэрты «За Беларусь!» — агітацыйныя, хоць ЦВК 
і адмаўляецца. На гэтае палітызаванае шоў ідуць 
шалёныя грошы. У адрозьненьне ад звычайнага 
канцэрту, на «За Беларусь» уваход вольны. Праўда, 
толькі для дзяржслужбоўцаў, актыўных БРСМаўцаў 
і пераможцаў леташняга жніва. Беларускія артысты, 
ганарары за выступ якіх сягаюць ад 100 да 600 
даляраў, пагаджаюцца выступіць задарма (потым 
акупіцца!), а вось «запрошаныя зоркі» — ніколі. Іх ганарары — ужо 
даўно не камэрцыйная таямніца, а некаторыя тарыфы нават на сайтах 
разьмяшчаюць. Газманаў, Бабкіна, Мэладзэ меней за 10 тыс. даляраў не 
бяруць. Агулам жа (аплата запрошаных зорак, ускосная кампэнсацыя 
беларускім удзельнікам праз будучыя выступы й ганарары, кошт заляў, 
дэкарацый, апаратуры, праезду, пражыцьця, фуршэтаў) кожнае шоў 
цягне на дзесяць газманавых. З уліку, што «забеларуская» кампанія 
ахапіла ўсе абласныя цэнтры, выходзім на сотні тысячаў даляраў. 
Паколькі бюджэт кампаніі, зацьверджаны Цэнтравыбаркамам, такіх 
канцэртаў не прадугледжвае, адкуль на іх бяруцца грошы?

Пасьля першага канцэрту ў незалежных музычных колах паўстала 
ідэя: напісаць адкрыты зварот да ўдзельнікаў акцыі. Маўляў, спыніцеся, 
вы заклікаеце за тую Беларусь, у якой парушаюцца ўсе магчымыя 
свабоды ды зьнікаюць людзі. Але які сэнс, калі Галіна Шышкова ў 
інтэрвію Белгазеце заяўляе: «Натуральна, няма такой дзяржавы, у якой 
бы ўсё было ідэальна, але жыць у Беларусі — вялікае шчасьце, бо тут 
няма вайны і тэрарызму».

Для Шышковай, Слукі, Смолавай, «Атлянтыкі», «Цягні-Штурхая» 
— гэта добрая піяр-акцыя з шалёнымі тэлератацыямі: усе канцэрты 
ідуць у прайм-тайме. І спрачацца зь імі аніяк не выпадае.

Біблію Францішка Скарыны зьбераглі 
лужачане.
Біблія Ф.Скарыны 1517-1519 году, выдадзеная 

ў Празе, была знойдзена ў горадзе Гёрліц у 
бібліятэцы Верхне-лужыцкага Навуковага 
Таварыства. У кнізе 1316 старонак. Лужычане 
(лужыцкія сорбы) купілі Біблію Скарыны ў 
1527 годзе, і з тых часоў яга знаходзілася ў 
горадзе. На сёньня гэта адзіная Ф. Скарыны 
на ўсю Нямеччыну. 24 Кастрычніка 2005 г. на 
факультэце журналістыкі БДУ прайшла прэс-
канфэрэнцыя , наладжаная БДУ і  таварыствам 
Беларуска-Нямецкіх Сустрэчаў з нагоды 
знаходкі ў Нямеччыне асобніка Бібліі Францішка Скарыны. Для ўдзелу 
ў прэс-канфэрэнцыі зь Нямеччыны прыехаў праф. Норбэрт Ранадаў, 
кансультант па моўных пытаньнях Фэдэральнага Міністэрства 
Замежных Справаў, які і ідэнтыфікаваў знаходку.

Чэхія, Прага 08.01.06
Шаноўнае спадарства!
Дадзеным лістом зьвяртаю Вашую ўвагу на тое, што электронная 

вэрсія Газэты “Выдра” №4 і №5 - “Нерэгулярнае выданьне беларускай 
меньшасьці ў Празе” (галоўны рэдактар Сяргей Скаруліс, намесьнік 
галоўнага рэдактара Ю.Пузікаў), якая апошнім часам зьявілася на 
сайце МГА БЗБС “Бацькаўшчына” і якую Вы, магчыма, атрымалі праз 
электронную пошту, не зьяўляецца працягам выданьня Рады суполкі 
“Скарына” у Чэхіі “ВыдРа беларуская”(галоўны рэдактар  Андрэй 
Рамашэўскі), пры тры нумары якога выйшлі ў першай палове 2005 г., 
і таксама ў выглядзе электроннай вэрсіі былі  разьмешчаны на сайце 
МГА БЗБС “Бацькаўшчына”.

Адначасова ўдакладняю, што сябры Рады суполкі “Скарына” у Чэхіі  
- Р.Жыдкоў, І.Паўловіч, А.Рамашэўскі, Ю.Станкевіч,- ня мелі аніякага 
дачыненьня  да выдання “Выдра” №4 і №5 і не нясуць адказнасьці за 
яе зьмест.

Іна Паўловіч,
Сябра Вялікай Рады МГА БЗБС “Бацькаўшчына

Адчынена Эўрапейскае 
радыё для Беларусі жывы 

эфір кругласутачна, навіны, 
добрая музыка
www.belradio.fm

Слухайце беларускую 
рэдакцыю швэцкага радыё

www.sr.se/International

Выданьне беларускай дыяспары ў Чэхіі. 
Культурна-асьветніцкая газэта

крывія
РЭДАКЦЫЯ

Галоўны (адказны) рэдактар:
Зося Крук

Намесьнікі галоўнага рэдактара: 
Сяржук Шпакоўскі
Сьвятаслаў Ліпень

Рэдакцыйная калегія:
Віталь Цімошчанка

Iна Паўловіч
Юрка Станкевіч
Жана Віткоўская

Падпіска/рэкляма:

+420 / 776094575
+420 / 728979537

Рэдакцыя запрашае да
супрацоўніцтва журналістаў і

распаўсюджвальнікаў.

e-mail:  kryvija@atlas.cz

Па гарызанталі: 1. Значны месяц 
для беларусаў. 4. Накірунак газэты 
“Крывія”. 7. Рыбацкая прыманка. 
8. Ратавальніца смагі. 9. Казачны 
д’ябал. 12. Упрыгожаньне 
сьцяны. 16. Раптоўны напад. 
17. Пашкоджаньне на целе. 18. 
Важнейшы за мэдалі. 19. Грэцкі 
цар. 20. Псуе настрой навучэнцам. 
21. Прысмак. 24. Занятак 
Ларысы Геніюш. 27. Псэўданім. 
28. Даўжыня адной пары году. 
29. Умэбляваньне кватэры. 30. 
Ланцэлот з фільму Э.Разанава 
“Забіць дракона”.
Па вертыкалі: 1. Той, хто 
заўсёды побач. 2. Хімічная 
арганічная вадкасьць й газ з рэзкім 
характэрным пахам. 3. Лаянка, 
адзіная для беларусаў, палякаў і 
чэхаў. 4. Друкаваны ліст паперы. 
5. Музычная кружэлка. 6. Перад 
нападам на замак. 10. Сустрэча, 
спатканьне. 11. Суседні з Менскам 
раённы цэнтар. 13. Лепшы дзень 
на тыдні. 14. Рэўматызм. 15. 
Псэўданім кіраўніка гурта WZ-
orkestra. 21. Антыпод сьвятла. 22. 
Веравызнаньнік. 23. Сям’я авец. 
24. Прытулак для грэшнікаў. 25. 
Горад у Эстоніі. 26. Беларускі 
пісьменьнік, гісторык.

Новыя надзеі беларусаў у Празе
“2 беларусы – 3 партыі” – прымаўка вядомая кожнаму. 

Ну ніяк мы ня здолеем знайсьці паразуменьня. 
Нават у эміграцыі. Здавалася б, ну што нам дзяліць, 
тым больш, што агульнага паміж намі больш, чым 
можна ўнесьці: агульная гаротніца-Радзіма, агульны 
сум, агульная стома. І лёсы нашыя, часьцяком, у 
чымсьці падобныя. Але і тут усе больш разыходзімся, 
адмяжоўваемся адзін ад аднаго. Колькі ўжо існуе у 
Чэхіі розных беларускіх суполак ды зьвязаў? Сьмеху 
варта. Напэўна, і пералічыць цяжка. І не да сьмеху, 
чамусьці. Бо нас тут ужо даўно не “меншасьць”, а 
грамада. Але ж застаюцца сярод усіх гэтых “благіх 
утварэньняў” землякі, якім няма куды пайсьці ў 
смутную хвілінку, няма з кім проста паразмаўляць на 
роднай мове, дзе атрымаць хоць маленькую раду ці 
дапамогу. А часам так гэта патрэбна… 

Ну вось ізноў, сабраліся беларусы, і спрабуюць 
нешта яшчэ… 

Можа, і насамрэч, сьмеху варта. Але ж надзея 
памірае апошняй. Можа і атрымаецца нейкі такі 
свой беларускі востраў. Без амбіцыяў, без залішняга 
афіцыёзу, без бюракратыі. Шчыры кавалачак Радзімы. 
Проста – ад сэрца.

Тое, што мы зьмяшчаем ніжэй – наш першы крок у 
гэтым накірунку:

Нефармальная зборка актыву незалежнай 
беларускай грамады ў Празе адбылася ў суботу 11 
лютага 2006 г. На зборцы абмяркоўваліся ў аснаўным 
наступныя 2 пункты:

1. Беларуска-моўнае друкаванае выданьне ў Чэхіі.
2. Беларуская клюбоўня ў Празе, — прапанаваныя 

функцыі, набыцьцё й утрымоўваньне.
Да п.1: Галоўным стымулам скліканьня зборкі 

была ўстрывожанасьць  незалежнага беларускага 
актыву ў Празе падзеямі вакол друкаванага выданьня 
ВЫДРЫ, а менавіта тым, што выпускаючы №4 і №5 
ВЫДРЫ выдаўцы дапусьцілі скажэньне зьместу 
перадрукамі з вэбавых старонак Лукашэнкаўскага 
рэжыму, матар‘яламі анархістычнага характару, 
а таксама правакацыйнымі зьменамі надасланых 
тэкстаў без папярэдняга ўзгадненьня з аўтарамі. 
У сувязі з гэтым глядзі заяву сп. I.Паўловіч на ст.7. 
Гэта ў вачох беларускае грамады Чэхіі (і беларускае 
дыяспары наагул) моцна пашкодзіла рэпутацыю 
нашага друкаванага выданьня.

У дадатак: выдаўцы выпусьцілі й часткава 
распаўсюдзілі і №6 ВЫДРЫ, таксама з вышэй 
успомненымі недахопамі — ігнаруючы  пажаданьні 
абранай рэдакцыйнай калегіі ( у складзе  галоўнага 
рэдактара Зосі Крук і намесьнікаў Сяржука 

Шпакоўскага й  Сьвятаслава Ліпеня) і падрыхтаваны 
ёю макет нумару.

Гэтыя падзеі давялі да скліканьня нефармальнай 
зборкі.  

Зборка вырашыла працягваць выданьне, пад новым 
назовам КРЫВІЯ (каб пазьбегнуць камплікацыяў 
пры рэгістрацыі ), і зьмяшчаючы толькі тэксты, 
правераныя рэдакцыйнай калегіяй.

Да п.2: Вырашана таксама пачаць рабіць намаганьні 
здабыць КЛЮБОЎНЮ беларускае грамады ў Празе. 

2.1. Прапанаваныя функцыі Клюбоўні:
- грамадзкі цэнтар, даступны ўсім беларусам, 

незалежна ад арганізацыйнай прыналежнасьці;
- карыстаньне кампютарамі для агляду вэбавых 

старонак і падрыхтоўкі інфармацыйных выданьняў;
- карыстаньне тэлевізарам, відэарэкордэрам і 

музычнымі рэпрадуктарамі;
- чытаньне беларускай прэсы й кніжак (бібліятэка);
- памешканьне для беларускай  школкі;
- ладжаньне курсаў для дарослых:
- кампютарных ведаў,
- фінансавых ведаў,
- моваў - чэскае, ангельскае, беларускае.
2.2. Прысутныя на зборцы заснавалі Фонд набыцьця 

й вядзеньня Клюбоўні.
Сярод прысутных на зборцы    8  асобаў забавязалася 

папаўняць Фонд што месяца сумай дастатковай для 
арэнды й вядзеньня Клюбоўні.

Дзьвюм  асобам сярод удзельнікаў зборкі былі 
даручаныя адміністрацыя  й папаўняньне Фонду. 

На зборцы  была тут-жа сабраная  вызначаная сума 
на першы месяц існаваньня Фонду. 

Пажадана, каб і больш сяброў беларускае грамады ў 
Празе далучылася да ліку фундатараў.  У гэтай справе 
можаце камунікавацца з адміністратарамі Фонду, на 
тэл. нумар 274 771 338.

Працэс пошукаў памяшканьня ўжо пачаўся. 
Найлепш гэта рабіць з дапамогай інтэрнэту. Раім 
выкарыстаць праграму GOOGLE . Ісьці на Language 
Tools, мова Czech, краіна Czech Republic,  I  search:  
pronajem kancelari, nabidka, Praha.

Просім далучацца да гэтых пошукаў:
• Цана ўключна са службамі, max. 15,000 Kc 
• Пажадана v prizemi, альбо max. 1 patro 
• Памер, 40 —60 kv. m
• Пажадана бліжэй да цэнтру Прагі, альбо каля 

станцыі мэтро 
• Лепш шукаць у катэгорыі KANCELARE.
Вынікі Вашых пошукаў камунікуйце на вышэй 

пададзены тэлефон.
Юрка Станкевіч

Показкі
Калі нацыя захавае пачуцьцё гумару

Пачуцьцё гумару захавае нацыю

Сёньня напярэдадні выбараў 
Прэзідэнта Рэспублікі Беларусь 
адзін з арыштаваных кандыдатаў у 
раёнам аддзяленьні міліцыі разбіў 
ікону лукашэнкі. Зараз пракуратура 
вырашае, за што яго судзіць - ці за 
сьвятатацтва, ці за багахульства.

Нейкія 90 адсоткаў палітыкаў 
псуюць рэпутацыю ўсіх астатніх.

На наступны дзень пасьля выбараў 
да лукашэнкі ўваходзіць міністр 
замежных справаў:
- Віншую, Аляксанд Рыгоравіч, Вы 
сталі выязным
- Дзякуй! Вось добрая навіна! 
Што ж так, мяне гэты Зьвярынец 
ужо прызнаў? Але ж гэта трэба 
адсьвяткаваць. Канешне ж у Эўропе. 
Куды б паехаць? Дапамыжы-ка мне 
выбраць.
- А што там выбіраць?. Накірунак 
вядомы – ў Гаагу…

Прысьніў Лукашэнка, што ён 
бульба. Вызваў да сябе ўсіх 
сваіх дарадцаў з патрабаваньнем 
патлумачыць, што гэта азначае. 
Але ніхто ня ведаў. Адзін Шэйман 
узгадаў, што ў яго ў вёсцы жыве 
далёкі-далёкі стары сваяк, які добра 
сны тлумачыць. Лукашэнка загадаў 
прывезьці старога ў Менск.
Прывезьлі дзеда да Лукашэнкі, а 
той патрабуе патлумачыць сон.
-- Дык гэта ж вельмі проста, сынку, 
-- кажа дзед. -- Гэта значыць, што 
калі цябе ўзімку не зьядуць, дык 
увесну пасадзяць.

КРЫЖАВАНКА


